	
	Alls is schee ( Dreamland )



	1
	Favoriten is so weit, so weit

Mit sein eiskalten Wind im Gnack

Der Obstverkäufer mit sein Eselskarrn

Der braucht kaan Anorak

Die Gschrappen, schwarz unterm weißen Sand

Habn en Rhythmus in eahnern Bluat

Suach ma r uns an Platz im Schatten

Alls is schee und guat

Alls is traamhaft schee und guat



	2
	Gottseidank san die Entdecker

Der Kolumbus und seine Freund

Fündig wurn bei solche Fleckerln

Wo die Sunn a Jahr lang scheint

Und soger der Koch redt englisch

Ma versteht fast a jedes Wuat

Und mia ziagn a gsunde Farb auf

Alls is schee und guat

Alls is traamhaft schee und guat



	3
	An mein Sonnenbrand merkt jeder 

I bleib überall Patriot

Wann i d Badehosen ausziag

Steh r i da in Rotweißrot

I gib Trinkgeld wia r a Kaiser

Trag an Turban statt an Huat

Trink Lumumba statt an Gspritzten

Alls is schee und guat

Alls is traamhaft schee und guat




	4
	Nach der Kamera-Safari

Zaag i aa Solidarität

Bind ma s Leintuach zu an Sari

Und tanz durch bis d Sunn aufgeht

Gar ka Red von an Kulturkampf

Jeder schaut nur auf sei Gluat

Naa, mir wern kann Richter brauchen

Alls is schee und guat

Alls is traamhaft schee und guat



	5
	Irgendwann am Flug nach Schwechat

Putzt ma si en Sand aus d Schuach

Klappt en Sitz zruck und ma blättert

Si am Laptop d Bildeln durch

No zehn Monat sparn und hackeln

Und dann geht s scho wieder fuat

No zehn Monat d Goschen halten

Alls is schee und guat

Alls is traamhaft schee und guat

